
ບົດຄັດຫຍໍ້:
ການສຶກສາໃນຄັ້ງນີ້ມີຈຸດປະສົງ ເພື່ອສຶກສາປັດໄຈທີ່ສົ່ງຜົນການເລືອກເຂົ້າຮຽນທີ່ວິທະຍາໄລ ເຕັກນິກ - ວິຊາຊີບ ແບບປະສົມແຂວງອຸດົມໄຊ ຂອງນັກຮຽນສາມັນພາຍໃນແຂວງອຸດົມໄຊ ເປັນການສຶກສາໃນລັກສະນະການສໍາຫຼວດ ໂດຍໃຊ້ແບບສອບຖາມເປັນເຄື່ອງມືໃນການເກັບກໍາ ແລະ ລວບລວມຂໍ້ມູນຈາກກຸ່ມຕົວຢ່າງ ຈຳນວນ 242 ຄົນ. ຂໍ້ມູນທີ່ໄດ້ມາແມ່ນນຳມາວິເຄາະໂດຍໂປຣແກຣມທາງສະຖິຕິສຳເລັດຮູບ (SPSS Version 27) ແລະ ໃຊ້ແບບຈຳລອງສົມຜົນຖົດຖອຍໂລຈິສຕິກ (Logit Model).  ເຊີ່ງຜົນການວິໃຈພົບວາ ປັດໄຈດ້ານອາຈານຜູ້ສອນ ມີຄ່າ Mean = 4.01 (SD = 1.365) , ຮອງລົງມາແມ່ນ ປັດໄຈດ້ານຫຼັກສູດ ມີຄ່າ Mean = 3.79 (SD = 1.017), ປັດໄຈດ້ານຄອບຄົວ ມີຄ່າ Mean = 3.41 (SD= 1.158) . ແລະ ຜ່ານການທົດສອບຄວາມສໍາພັນຂອງປັດໄຈທີ່ມີຜົນຕໍ່ການຕັດສິນໃຈເລືອກເຂົ້າຮຽນ ພົບວ່າ: ປັດ ປັດໄຈດ້ານຫຼັກສູດ, ປັດໄຈດ້ານຫຼັກສູດທີ່ເປີດສອນແມ່ນເນັ້ນຄວາມຊ່ຽວຊານທາງດ້ານສາຂາວິຊາຊີບ, ວິທະຍາໄລມີ ຄູ - ອາຈານມີຊື່ສຽງເປັນທີ່ຍອມຮັບ, ວິທະຍາໄລມີອາຈານເກັ່ງ ມີຄວາມຮູ້, ຄວາມສາມາດ ແລະ ມີຄວາມຊ່ຽວຊານ, ປັດໄຈດ້ານຄອບຄົວມີຄວາມພ້ອມໃນການສະໜັບສະໜູນ, ປັດໄຈດ້ານຄ່າໃຊ້ຈ່າຍຄ່າລົງທະບຽນ, ຄ່າບໍລິການ ແລະ ຄ່າທຳນຽມ, ແມ່ນມີຜົນຕໍ່ກັບການຕັດສິນໃຈເລືອກເຂົ້າຮຽນຂອງນັກຮຽນເພີ່ມຂຶ້ນ ດ້ວຍລະດັບຄວາມສໍາຄັນທາງສະຖິຕິ 0.05.

ABSTRACT
The purpose of this study is to study the factors that students choose to study at the mixed Technical-Vocational College in Oudomxay Province. It was a survey research by using a questionnaire as a tool to collect data from a sample group of 242 people. The data was analyzed by a complete statistical program (SPSS Version 27) and using a logistic regression model (Logit Model). From the results of the analysis, it was found that the teacher factor had a mean value of 4.01 (SD = 1.365), followed by the curriculum factor with a mean value of 3.79 (SD = 1.017), and the family factor with a mean value of 3.41 (SD = 1.158). And through testing the relationship of the factors that affect the decision to enroll, it was found that: curriculum factors, curriculum factors that focus on specialization in professional fields, the College has teachers with a recognized reputation, the College has excellent professors with knowledge, ability and expertise, family factors are ready to support, factors related to registration fees, service fees and tuition fees, are effective in the decision of students to choose admissions with a statistical significance level of 0.05.
Keyword: 	Influencing the Choice Decisions, Vocational education, Logistic regression Model.




1.	ພາກສະເໜີ
[bookmark: _Hlk13918517]ການ​ສຶກສາ​ແມ່ນ​ພື້ນຖານ​ສຳຄັນ​ທີ່​ສຸດ​ໃນ​ການ​ພັດທະນາ​ສັງຄົມ ​ເພື່ອ​ໃຫ້​ຄົນ​ທີ່​ເປັນ​ສະມາຊິກ​ຂອງ​ສັງຄົມ​ຈະ​ເປັນ​ຄົນ​ທີ່​ມີ​ຄຸນ​ນະພາ​ບ ​ແລະ ຄຸນນະທຳ ນັ້ນ​ແມ່ນ​ການ​ສຶກສາຈະ​ຊ່ວຍ​ສ້າງ​ຈິດ​ສຳນຶກຂອງ​ການ​ເປັນ​ມະ​ນຸດ, ​ມີຈິດວິນຍານຂອງຜູ້ທີ່ມີອາລະຍະທໍາທາງປັນຍາ ແລະ ຄວາມງົດງາມທາງດ້ານຈິດໃຈ. ການສຶກສາສ້າງຄົນໃຫ້ມີຄວາມຮູ້ໃນການດຳລົງຊີວິດ, ການປະກອບອາຊີບ, ມີຄວາມອົດທົນໃນການຕໍ່ສູ້ກັບອຸປະສັກຂອງຊີວິດ ( Phommalangsy et al,.2024). ດັ່ງນັ້ນ, ການສຶກສາ ແມ່ນມີຄວາມຈໍາເປັນສໍາລັບປະຊາຊົນທຸກໄວ. ວິທະຍາໄລ ເຕັກນິກ-ວິຊາຊີບແບບປະສົມແຂວງອຸດົມໄຊ“ວຕສຕ.ອຊ” ແມ່ນໜຶ່ງໃນສະຖາບັນອາຊີວະສຶກສາທາງດ້ານວິຊາການແມ່ນຂຶ້ນກັບກົມອາຊີວະສຶກສາ ແລະ ພະແນກສຶກສາທິການ ແລະ ກິລາແຂວງອຸດົມໄຊ ເຊິ່ງໄດ້ຮັບການສ້າງຕັ້ງຂຶ້ນໃນວັນທີ່ 1 ຕຸລາ 2005 ຕາມຂໍ້ຕົກລົງຂອງລັດຖະມົນຕີວ່າການກະຊວງສຶກສາທິການ, ສະບັບເລກທີ 837/ສສ.ອສ, ລົງວັນທີ 05 ມິຖຸນາ 2002, ຕັ້ງຢູ່ບ້ານບໍ່ ເມືອງໄຊ (ສູນສີມືແຮງງານ), ເບື້ອງຕົ້ນມີຊື່ວ່າ: ໂຮງຮຽນວິຊາຊີບແບບປະສົມ ແຂວງອຸດົມໄຊ, ຈົນມາຮອດວັນທີ 1 ມັງກອນ 2006 ຈຶ່ງໄດ້ເປີດໂຮງຮຽນຢ່າງເປັນທາງການ ແລະ ໄດ້ຈັດການຮຽນ - ການສອນ ໃນຫລັກສູດລະບົບ 11+2 ປະກອບມີ 3 ສາຂາອາຊີບຄື: ປູກຝັງ, ລ້ຽງສັດ ແລະ ກໍ່ສ້າງ. (ວິທະຍາໄລ ເຕັກນິກ - ວິຊາຊີບ ແບບປະສົມ ແຂວງອຸດົມໄຊ, 2020)
ເພື່ອຍົກລະດັບ ແລະ ການວາງແຜນດ້ານອາຊີວະສຶກສາ ໃຫ້ມີຄວາມສອດຄ່ອງກັບແຜນພັດທະນາການສຶກສາ ແຫ່ງຊາດກໍ່ຄືແຜນພັດທະນາ ເສດຖະກິດ - ສັງຄົມ ແຂວງອຸດົມໄຊ ໂຮງຮຽນເຕັກນິກ - ວິຊາຊີບ ແບບປະ ສົມ ແຂວງອຸ ດົມໄຊໄດ້ຍົກຖານະຂື້ນເປັນ ວິທະຍາໄລ ເຕັກນິກ - ວິຊາຊີບ ແບບປະສົມ ແຂວງອຸດົມໄຊຕາມ ຂໍ້ຕົກລົງ ຂອງລັດຖະມົນ ຕີກະຊວງສຶກສາທິການ ແລະ ກິລາ ສະບັບເລກທີ 5560/ສສກ, ລົງວັນທີ 24 ຕຸລາ 2022 ແລະ ໄດ້ປະກາດປ້າຍ ຢ່າງເປັນ ທາງການໃນວັນທີ 03 ມີນາ 2023 ໄດ້ຈັດການຮຽນ-ການສອນ ໃນລະດັບປະກາສະນິຍະບັດ ວິຊາຊີບ ແລະ ປະກາສະ ນິຍະບັດວິຊາຊີບຊັ້ນສູງມີ 5 ພາກວິຊາ ແລະ 11 ສາຂາອາຊີບຄື: ①ພາກວິຊາກໍ່ສ້າງມີ: ສາຂາກໍ່ສ້າງ ແລະ ສາຂາຊ່າງໄມ້ ② ພາກວິຊາກະສິກຳມີ: ປູກຝັງ ແລະ ລ້ຽງສັດ ③ ພາກວິຊາຄະຫະກຳມີ: ສາຂາ ປຸງແຕ່ງອາຫານ-ເຄື່ອງດື່ມ, ສາຂາບໍລິການທ່ອງທ່ຽວ ແລະ ສາຂາບໍລິການໂຮງແຮມ ④ ພາກວິຊາເທັກໂນໂລຊີໄຟຟ້າມີ: ສາຂາໄຟຟ້າເຕັກນິກ ແລະ ສາຂາໄຟຟ້າເຄື່ອງເຢັນ ⑤ ພາກວິຊາເທັກໂນໂລຊີ ກົນຈັກມີ: ສາຂາລົດຍົນ ແລະ ສາຂາ ຊ່າງຈອດ. (ວິທະຍາໄລ ເຕັກນິກ - ວິຊາຊີບ ແບບປະສົມແຂວງອຸດົມໄຊ, 2023)
ການສຶກສາມີບົດບາດສຳຄັນໃນການພັດທະນາເສດຖະກິດ - ສັງຄົມໂດຍສະເພາະແມ່ນຊ່ວຍໃຫ້ຄົນມີຄວາມຮູ້ ແລະ ທັກສະທີ່ຈຳເປັນຕໍ່ການດຳລົງຊີວິດ, ຊ່ວຍໃຫ້ມະນຸດມີຄວາມຮູ້ ແລະ ຄວາມເຂົ້າໃຈກ່ຽວກັບໂລກອ້ອມຕົວເຂົາເຈົ້າ, ສາມາດຄິດ, ວິເຄາະ, ແກ້ໄຂບັນຫາ ແລະ ການຕັດສິນໃຈຢ່າງມີປະສິດທິພາບ ເຊິ່ງມັນຍັງຊ່ວຍໃຫ້ຄົນມີທັກສະທີ່ຈໍາເປັນໃນການເຮັດວຽກ, ການດໍາລົງຊີວິດ, ພັດທະນາທ່າແຮງ ແລະຄວາມສາມາດເພື່ອຊ່ວຍສົ່ງເສີມຄວາມເປັນພົນລະເມືອງດີໃນສັງຄົມ, ຮູ້ສິດ ແລະ ຄວາມຮັບຜິດຊອບຂອງເຂົາເຈົ້າ ສາມາດນໍາໃຊ້ຄວາມຮູ້ຄວາມສາມາດເຂົ້າໃນການພັດທະນາສັງຄົມ ແລະ ປະເທດຊາດ, ການພັດທະນາເສດຖະກິດ ແລະ ສັງຄົມ ການ​ສຶກສາ​ຊ່ວຍ​ໃຫ້​ປະ​ເທດ​ຊາດ​ມີ​ຊັບພະຍາກອນ​ມະນຸດ​ທີ່​ມີ​ຄຸນ​ນະພາ​ບ, ມີ​ຄວາມ​ຮູ້, ຄວາມ​ສາມາດ, ທັກ​ສະ​ທີ່​ຈຳ​ເປັນ​ເພື່ອ​ຊຸກຍູ້​ເສດຖະກິດ ​ແລະ ສັງຄົມ, ຫຼຸດຜ່ອນຄວາມບໍ່ສະເໝີພາບທາງສັງຄົມເຮັດໃຫ້ທຸກຄົນມີໂອກາດທີ່ຈະໄດ້ຮັບການສຶກສາເທົ່າທຽມກັນ, ຊ່ວຍຫຼຸດຜ່ອນຄວາມຂັດແຍ້ງ ແລະ ສ້າງຄວາມສະຫງົບໃນສັງຄົມ ເຫັນໄດ້ວ່າການສຶກສາມີຄວາມສຳຄັນຫຼາຍຕໍ່ທັງບຸກຄົນ ແລະ ສັງຄົມໂດຍລວມມັນແມ່ນພື້ນຖານອັນສໍາຄັນສໍາລັບການພັດທະນາມະນຸດ ແລະ ສັງຄົມ, ຊ່ວຍ​ໃຫ້​ມະນຸດ​ດຳລົງ​ຊີວິດ​ຢ່າງ​ມີ​ຄຸນ​ນະພາ​ບ ​ແລະ ສ້າງ​ສັງຄົມ​ທີ່​ກ້າວໜ້າ, ລະດັບການສຶກສາທີ່ສູງຂຶ້ນ ມັນຈະຊ່ວຍໃຫ້ບຸກຄົນໃດຫນຶ່ງໄດ້ຮັບຄວາມຮູ້ ແລະ ທັກສະຫຼາຍຂື້ນ, ມີໂອກາດທີ່ຈະປະກອບອາຊີບ ແລະ ປະສົບຜົນສໍາເລັດໃນຊີວິດຫຼາຍຂຶ້ນມັນຊ່ວຍໃຫ້ຄົນມີຊີວິດທີ່ຫມັ້ນຄົງ ແລະ ມີຄວາມສຸກ (ພະແນກສຶກສາທິການ ແລະ ກິລາ ແຂວງອຸດົມໄຊ, 2022)
ໃນປີ 2024 ສປປ ລາວ ມີທ່າອ່ຽງການຫຼຸດລົງຂອງຄວາມສົນໃຈຂອງນັກສຶກສາທີ່ຈະຮຽນຕໍ່ສາຍອາຊີວະ ແລະ ການ ສຶກສາຊັ້ນສູງ ເຊິ່ງເປັນຄວາມທ້າທາຍອັນໃຫຍ່ຫຼວງຕໍ່ການພັດທະນາທາງດ້ານຊັບພະຍາກອນມະນຸດ ແລະ ການເຕີບໂຕທາງເສດຖະກິດຂອງ ສປປ ລາວ, ໂດຍທົ່ວໄປແລ້ວເຖິງວ່າການສຶກສາເປັນກຸນແຈທີ່ ສຳຄັນໃນ ການຈັດຕັ້ງເຄື່ອນໄຫວທາງສັງ ຄົມ ແລະ ການພັດທະນາຄວາມກ້າວຫນ້າທາງດ້ານອາຊີບ, ແຕ່ມາເບິ່ງປັດໃຈລວມ ແລ້ວຄວາມກະຕືລືລົ້ນຂອງນັກ ຮຽນທີ່ບໍ່ ຢາກເຂົ້າມາຮຽນຕໍ່ສາຍອາຊີວະ ແລະ ການສຶກສາຊັ້ນສູງນັ້ນເພີ່ມຂຶ້ນ, ເຊິ່ງ ມັນກໍ່ເກີດມາຈາກຫຼາຍບັນຫາອັນທີ່ ໜຶ່ງແມ່ນ: ຄ່າໃຊ້ຈ່າຍໃນການສຶກສາໃນ ສປປ ລາວ ເປັນພາລະອັນໜັກໜ່ວງ ຕໍ່ຄອບຄົວຂອງນັກສຶກສາ, ຄ່າຮຽນບວກກັບຄ່າຄອງຊີບທີ່ເພີ່ມຂຶ້ນ, ສາມາດເຮັດໃຫ້ສະຖານການສຶກສາຂາດຄວາມ ເຊື່ອທາງດ້ານການເງິນ ໂດຍສະເພາະນັກສຶກສາຈາກຊົນນະບົດ (ກະຊວງສຶກສາທິການ ແລະ ກິລາ, ສປປ ລາວ, 2023). ອັນທີສອງ, ຄວາມກ່ຽວຂ້ອງຂອງບາງຫຼັກສູດຍັງບໍ່ສອດຄ່ອງກັບ ຄວາມຮຽກຮ້ອງຕ້ອງການຂອງຕະຫຼາດ ແຮງງານ, ນັກສຶກສາອາດຈະມີຄວາມເປັນຫ່ວງວ່າຄວາມຮູ້ ແລະ ທັກສະທີ່ເຂົາເຈົ້າໄດ້ຮຽນມາຍັງເປັນຮູບແບບດັ້ງ ເດີມ ອາດຈະບໍ່ມີຄວາມພ້ອມໃຫ້ເຂົາເຈົ້າ ພຽງພໍກັບຄວາມຕ້ອງການຂອງເສດຖະກິດລາວທີ່ພວມພັດທະນາໃນປັດ ຈຸບັນ. ອັນທີສາມ, ພື້ນຖານ ແລະ ມາດຕະຖານຫລັກສູດໃນຊັ້ນມັດທະຍົມສຶກສາໃນການກະກຽມຄວາມ ພ້ອມໃຫ້ ແກ່ນັກຮຽນສາມັນ ຍັງບໍ່ສອດຄ່ອງກັນລະຫວ່າງ ຮູບແບບການສຶກສາຊັ້ນມັດທະຍົມ ສຶກສາເພື່ອຈະສືບຕໍ່ ຮຽນສາຍ ອາຊີວະ ແລະ ການສຶກສາຊັ້ນສູງ ນີ້ອາດເຮັດໃຫ້ນັກຮຽນບາງຄົນບໍ່ຢາກຮຽນຕໍ່, ການເພີ່ມຂຶ້ນຂອງເສັ້ນທາງທາງ ເລືອກເພື່ອຄວາມສໍາເລັດ, ເຊັ່ນການປະກອບອາຊີບອິດສະຫຼະ, ໄປເຮັດວຽກເພື່ອຫາລ້ຽງຊີບ, ໄປເປັນແຮງງານດິບຢູ່ ຕ່າງປະເທດທີ່ສາມາດສ້າງລາຍຮັບສູງຖ້າທຽບໃສ່ຄ່າແຮງງານໃນ ສປປ ລາວ ເປັນຕົວເລືອກທີ່ໜ້າສົນໃຈກວ່າ ອາດ ຈະດຶງດູດນັກ ຮຽນບາງຄົນປະລະການຮຽນ ແລະ ບໍ່ເຂົ້າຮຽນຕໍ່ສາຍອາຊີວະ ແລະ ການສຶກສາຊັ້ນສູງ, ບັນຫາ ແລະ ບັນ ດາສິ່ງທ້າທາຍເຫຼົ່ານີ້ໃນອະນາຄົດ ສປປ ລາວ ຈະຂາດກຳລັງແຮງງານຜູ້ທີ່ມີຄວາມຮູ້, ຄວາມສາມາດ ແລະ ທັກ ສະທີ່ຈຳເປັນເພື່ອການພັດທະນາ ປະເທດໃນຍຸກຂອງເສດຖະກິດໂລກໃນສະຕະວັດທີ 21. (UNESCO, 2021). 
ສະນັ້ນ, ການສຶກສາຈຶ່ງມີຄວາມສຳຄັນຫຼາຍຕໍ່ການພັດທະນາເສດຖະກິດ-ສັງຄົມຂອງປະເທດລາວເຮົາ ລັດຖະບານ​ຄວນ​ໃຫ້​ຄວາມ​ສຳຄັນ​ຕໍ່​ການ​ພັດທະນາ​ການ​ສຶກສາ​ຢ່າງ​ຄົບ​ຖ້ວນ ​ແລະ ມີ​ຄຸນ​ນະພາ​ບ ​ເພື່ອ​ໃຫ້​ພົນລະ​ເມືອງ​ທຸກ​ຄົນ​ໄດ້​ເຂົ້າ​ເຖິງ​ການ​ສຶກສາ ​ແລະ ​ໄດ້​ຮັບ​ຜົນ​ປະ​ໂຫຍ​ດຢ່າງ​ເຕັມທີ່.
ວິທະຍາໄລ ເຕັກນິກ - ວິຊາຊີບ ແບບປະສົມ ແຂວງອຸດົມໄຊ ເປັນໜຶ່ງໃນສະຖາບັນອາຊີວະສຶກສາທີ່ໄດ້ ເອົາໃຈໃສ່ໃນການພັດທະນາ, ປັບປຸງຄຸນນະພາບການສຶກສາ ເຊິ່ງຫນ້າທີ່ຕົ້ນຕໍແມ່ນການສະຫນອງການສຶກສາສົ່ງເສີມນັກວິຊາການ ທີ່ມີຄວາມຊໍານິຊໍານານໃນການປະຕິບັດ, ການສອນ, ການຄົ້ນຄວ້າ, ການຖ່າຍທອດວິທະຍາສາດ ແລະ ເຕັກໂນໂລຊີ ການໃຫ້ບໍລິການທາງວິຊາການ ແລະ ວິຊາສະເພາະໃຫ້ແກ່ສັງຄົມ ຕາມຄວາມຕ້ອງການຂອງ ຕະຫລາດແຮງງານ, ສະນັ້ນຄວາມຕ້ອງການຂອງຜູ້ເຂົ້າຮຽນນັ້ນມີຄວາມຈຳເປັນຕ້ອງໄດ້ສຶກສາເພື່ອຄາດຄະເນເຖິງ ແນວໂນ້ມໃນອານາຄົດ, ຄ່ານິຍົມໃນການສຶກສາ, ຄວາມຕ້ອງການຂອງຕະຫລາດແຮງງານ ເພື່ອນຳໃຊ້ເປັນທິດທາງ ໃນການພັດທະນາການ ສຶກສາໂດຍສະເພາະແມ່ນສາຍອາຊີວະສຶກສາໃຫ້ມີຄຸນນະພາບ, ເຫມາະສົມກັບຄວາມເປັນ ຈິງ ແລະ ສອດຄ່ອງກັບອະນາ ຄົດ ຂອງການສຶກສາ (ແຜນພັດທະນາການສຶກສາທິການ ແລະ ກິລາ ແຂວງອຸດົມໄຊ ປະຈໍາສົກຮຽນ 2022-2023, 2022). ດັ່ງນັ້ນ, ຜູ້ສຶກສາຈຶ່ງມີຄວາມສົນໃຈທີ່ຈະສຶກສາ “ປັດໄຈທີ່ມີຜົນຕໍ່ການເລືອກເຂົ້າຮຽນທີ່ວິທະຍາໄລເຕັກນິກ-ວິຊາຊີບ ແບບປະສົມ ແຂວງອຸດົມໄຊ ຂອງນັກຮຽນສາມັນພາຍໃນແຂວງອຸດົມໄຊ”. ດັ່ງນັ້ນ, ການສຶກສາຄັ້ງນີ້ຈຶ່ງມີຈຸດປະສົງເພື່ອ ສຶກສາລະດັບຄວາມສຳຄັນຂອງປັດໄຈທີ່ມີຜົນຕໍ່ການເລືອກເຂົ້າຮຽນທີ່ວິທະຍາໄລເຕັກນິກ-ວິຊາຊີບ ແລະ ປັດໄຈທີ່ມີຜົນຕໍ່ການເລືອກເຂົ້າຮຽນທີ່ວິທະຍາໄລເຕັກນິກ-ວິຊາຊີບ ແບບປະສົມ ແຂວງອຸດົມໄຊຂອງນັກຮຽນສາມັນພາຍໃນແຂວງອຸດົມໄຊ. ໂດຍຂໍ້ມູນທີ່ໄດ້ຮັບຈາກການສຶກສາຄັ້ງນີ້ຈະໄດ້ຮັບຊາບເຖິງ ບັນດາປັດໄຈທີ່ມີອິດທິພົນຕໍ່ການຕັດສິນໃຈເພື່ອນຳໃຊ້ເປັນແນວທາງໃນການພັດທະນາ ແລະ ປັບປຸງວຽກງານ ໂຄສະນາຂ່າວສານຂອງວິທະຍາໄລ ແລະ ພັດທະນາຫຼັກສູດການຮຽນການສອນໃຫ້ສອດຄ່ອງກັບຄວາມ ຕ້ອງການໃນປະຈຸບັນເພື່ອສະຫນອງນະໂຍບາຍສໍາລັບການຮັບນັກຮຽນເຂົ້າສຶກສາ ທີ່ຢູ່ວິທະຍາໄລເຕັກນິກ - ວິຊາຊີບ ແບບປະສົມ ແຂວງອຸດົມໄຊ ໃຫ້ບັນລຸເປົ້າຫມາຍຕໍ່ໄປ.
ຈຸດປະສົງການຄົ້ນຄວ້າໃນຄັ້ງນີ້ ແມ່ນເພື່ອ ສຶກສາປັດໄຈທີ່ສົ່ງຜົນການເລືອກເຂົ້າຮຽນທີ່ວິທະຍາໄລ ເຕັກນິກ - ວິຊາຊີບ ແບບປະສົມແຂວງອຸດົມໄຊ ຂອງນັກຮຽນສາມັນພາຍໃນແຂວງອຸດົມໄຊ
2.	ອຸປະກອນ ແລະ ວິທີການ
2.1 	ເຄື່ອງມືທີ່ໃຊ້ໃນການ ຄົ້ນຄວ້າ
ການສຶກສາໃນຄັ້ງນີ້ ເຊິ່ງເປັນການສຶກສາໃນລັກສະນະການສໍາຫຼວດ (Survey research) ໂດຍໃຊ້ແບບສອບຖາມແບບມາດຕາສ່ວນ (Ratio Questionnaires) ລວມມີທັງຄໍາຖາມປາຍປິດ ແລະ ປາຍເປີດ ເຊິ່ງແບບສອບຖາມສ່ວນໃຫຍ່ແມ່ນເນັ້ນໃສ່ ຂໍ້ມູນທີ່ກະທົບຕໍ່ການຕັດສິນໃຈເລືອກເຂົ້າຮຽນ ວິທະຍາໄລ ເຕັກນິກ - ວິຊາຊີບ ແບບປະສົມແຂວງອຸດົມໄຊ.
ການຫາຄ່າຄວາມສອດຄ່ອງຂອງແບບສອບຖາມ (ຄ່າ IOC) ພາຍຫຼັງທີ່ຜູ້ຄົ້ນຄວ້າໄດ້ອອກແບບສອບຖາມສໍຳເລັດແລ້ວ ແມ່ນໄດ້ສົ່ງໄປໃຫ້ຜູ້ຊ່ຽວຊານສະເພາະດ້ານຈຳນວນ 3 ທ່ານ ເພື່ອກວດກາຄວາມສອດຄ່ອງ ໂດຍໃຫ້ຄະແນນ (-0) ຖ້າຫາກເຫັນວ່າຄຳຖາມນັ້ນບໍມີຄວາມສອດຄ່ອງ; ໃຫ້ຄະແນນ (0) ຖ້າຫາກບໍ່ແນ່ໃຈວ່າ ຄຳຖາມນັ້ນ ສອດຄອງ ຫຼື ບໍ່ ສອດຄ່ອງ; ໃຫ້ແນນ (1) ຖ້າຫາກເຫັນວ່າຄຳຖາມນັ້ນສອດຄ່ອງທີ່ສຸດ. ຈາກການປະເມີນສະເລ່ຍຂອງແຕ່ລະຄຳຖາມໃນແບບສອບຖາມເຫັນວ່າ ແຕ່ລະຄຳຖາມມີຄ່າ IOC ຢູ່ໃນລະຫວ່າງ 0.75-1 ເຊິ່ງມີຄວາມສອດຄ່ອງກັບຫົວຂໍ້ ແລະ ຈຸດປະສົງຂອງການຄົ້ນຄວ້າ.
ແບບສອບຖາມປາຍປິດແມ່ນໄດ້ເນັ້ນໃສ່ 5 ລະດັບຄວາມສຳຄັນຂອງຄວາມຄິດເຫັນກ່ຽວກັບປັດໄຈທີ່ມີຜົນກະທົບຕໍ່ການຕັດສິນໃຈເລືອກຮຽນໃນວິທະຍາໄລ ເຕັກນິກ-ວິຊາຊີບ ແບບປະສົມແຂວງອຸດົມໄຊໂດຍໃຊ້ມາດຕາສວ່ນ Likert (Likert Scale) 
2.2   ປະຊາກອນ ແລະ ກຸ່ມຕົວຢ່າງ
ປະຊາກອນທີ່ໃຊ້ໃນການສຶກສາໃນຄັງນີ້ແມ່ນນັກຮຽນສາມັນໃນ 3 ຄື: ມັດທະຍົມສົມບູນເທດສະບານ ຂວງອຸດົມໄຊ; ໂຮງຮຽນມັດທະ ຍົມສົມບູນກິນ-ນອນຊົນເຜົ່າ ແລະໂຮງຮຽນມັດທະຍົມສົມບູນເມືອງໄຊ ໃນສົກຮຽນ 2023–2024ເຊິ່ງມີຈຳນວນນັກຮຽນທັງ ໝົດ 522 ຄົນ. ດັ່ງນັ້ນ, ການເລືອກຂະໜາດຂອງກຸ່ມຢ່າງ ແມ່ນອີງຕາມສູດຄິດໄບລ່ຂອງ Yamane (1967) ດັ່ງນີ້:
	ເພື່ອເຮັດໃຫ້ການສືກສາບົດວິທະຍານິພົນນີ້ມີເນື້ອໃນທີ່ຄົບຖ້ວນ ແລະ ມີຄຸນນະພາບ ຜູ້ສຶກສາຈຶ່ງໄດ້ເພີ່ມການເກັບແບບສອບຖາມອີກໂຮງຮຽນລະ 5ຄົນ x 3ໂຮງຮຽນ = 15ຄົນ, ຄິດເປັນ % ເພີ່ມຂອງກຸ່ມເທົ່າກັບ 6.60%, ສະນັ້ນ ກຸ່ມຕົວຢ່າງທີ່ໃຊ້ເຂົ້າໃນການສຶກສາທັງໝົດເທົ່າກັບ 242 ຄົນ.
2.3   ການເກັບລວບລວມຂໍ້ມູນ
ການລວບລວມຂໍ້ມູນ ຜູ້ສຶກສາໄດ້ມີການລົງເກັບຂໍ້ມູນໂດຍການແຈກຢາຍແບບສອບຖາມໃຫ້ນັກຮຽນສາມັນຢູ່ 3ໂຮງຮຽນ ໂດຍໃຫ້ເວລາຜູ້ຕອບແບບສອບຖາມ 3 ວັນ ພາຍຫຼັງທີ່ຕອບແບບສອບຖາມແລ້ວ ແນະນຳໃຫ້ຜູ້ຕອບແບບສອບຖາມເອົາແບບສອບຖາມສົ່ງໃຫ້ຫົວໜ້າຫ້ອງເປັນຜູ້ລວບລວມ ເມື່ອລວບລວມຄົບຖ້ວນແລ້ວ ຫົວໜ້າຫ້ອງຈຶ່ງເອົາແບບສອບຖາມມາສົ່ງໃຫ້ຜຸ້ຄົ້ນິຄວ້າວິໃຈ.
2.5	ການວິເຄາະຂໍ້ມູນ
[bookmark: _Hlk127784763]ພາຍຫຼັງເກັບແບບສອບຖາມທັງໝົດຕາມຈຳນວນ, ກວດສອບຄວາມຖືກຕ້ອງຂອງ ແບບສອບຖາມແຕ່ລະຊຸດ. ຈາກນັ້ນ, ເອົາຂໍ້ມູນທັງໝົດໄປວິເຄາະໂດຍໂປຣແກຣມທາງສະຖິຕິສຳເລັດຮູບ (SPSS Version 27)  ເພື່ອວິເຄາະຫາຄ່າສະເລ່ຍ ແລະ ຄ່າຜັນປ່ຽນມາດຕະຖານຂອງລະດັບຄວາມສຳຄັນໃນການເລືອກເຂົ້າຮຽນທີ່ວິທະຍາໄລເຕັກນິກ-ວິຊາຊີບ ຂອງນັກຮຽນ ແລະ ໃຊ້ແບບຈຳລອງສົມຜົນຖົດຖອຍໂລຈິສຕິກ (Logit Model)  ເພື່ອວິເຄາະປັດໄຈທີ່ມີຜົນຕໍ່ການເລືອກເຂົ້າຮຽນທີ່ວິທະຍາ ໄລເຕັກນິກ - ວິຊາຊີບ ແບບປະສົມ ແຂວງອຸດົມໄຊ ຂອງນັກຮຽນ ເຊິ່ງໄດ້ມີການກໍານົດຄ່າລະດັບຄວາມສໍາຄັນຄື: *sig ≤ 0.1  **sig ≤ 0.05  ***sig ≤0.01.
3.		ຜົນໄດ້ຮັບ 
ຈາກຜົນການສຶກສາ ພົບວ່າ ລະດັບຄວາມສຳຄັນຂອງປັດໄຈທີ່ມີຜົນຕໍ່ການເລືອກເຂົ້າຮຽນທີ່ວິທະຍາໄລເຕັກນິກ-ວິຊາຊີບມີຄື: ລະດັບຄວາມສຳຄັນປັດໄຈດ້ານອາຈານຜູ້ສອນທີ່ມີຄຸນນະພາບ ມີຄວາມຊ່ຽວຊານດານວິຊາສະເພາະ ເຊີ່ງມີຄ່າສະເລ່ຍທີ່ສູງທີສຸດ ເທົ່າກັບ 4.01 (SD: 1.365) ເມື່ອທຽບກັບເກນຊ່ວງກຳນົດຄະແນນສະເລ່ຍເຫັນວ່າ ມີລະດັບຄວາມສຳຄັນຫຼາຍ, ຮອງລົງມາແມ່ນ ປັດໄຈດ້ານຫຼັກສູດທີ່ເນັ້ນຜູ້ຮຽນໃຫ້ມີຄວາມຊ່ຽວຊານໃນສາຂາວິຊາສະເພາະ ມີຄ່າສະເລ່ຍເທົ່າກັບ 3.79 (SD: 1.017) ເມື່ອທຽບກັບເກນຊ່ວງກຳນົດຄະແນນສະເລ່ຍເຫັນວ່າ ມີລະດັບຄວາມສຳຄັນ ຫຼາຍ ແລະ ມີຄ່າສະເລ່ຍທີຕໍ່າທີ່ສຸດແມ່ນ ປັດໄຈດ້ານຄອບຄົວໃຫ້ໍມີຄວາມພ້ອມ ແລະ ໃຫ້ການສະໜັບສະໜູນ ມີຄ່າສະເລ່ຍ ເທົ່າກັບ 3.41 (SD: 1.158) ເມື່ອທຽບກັບເກນຊ່ວງກຳນົດຄະແນນສະເລ່ຍເຫັນວ່າ ມີລະດັບຄວາມສຳຄັນຫຼາຍ.
ປັດໄຈທີ່ຈະມີຜົນຕໍ່ການເລືອກເຂົ້າຮຽນ ທີ່ວິທະຍາໄລເຕັກນິກ - ວິຊາຊີບ ແບບປະສົມ ແຂວງອຸດົມໄຊ ຂອງນັກຮຽນສາມັນພາຍໃນແຂວງອຸດົມໄຊ  ພົບວ່າ: x22 ຄູ - ອາຈານ ທີ່ເກັ່ງ ແລະ ເປັນທີ່ຍອມຮັບຈາກສັງຄົມ ມີຈັນຍາບັນຄູທີ່ດີ ເຊີ່ງມີຄ່າຄວາມເຊື່ອໝັ້ນທາງສະທິຕິເທົ່າກັບ 0.003, x59 ພາຍຫຼັງຮຽນຈົບສາມາດໄປປະກອບອາຊີບໄດ້ງ່າຍ ຄວາມເຊື່ອໝັ້ນທາງສະຖິຕິເທົ່າກັບ 0.004 ນັ້ນໝາຍຄວາມວ່າ  ທຸກຕົວປ່ຽນທີ່ກ່າວມາຂ້າງເທິງນັ້ນ ປະຕິເສດສົມມຸດຖານ (H0) ໃນລະດັບຄວາມເຊື່ອໝັ້ນທາງສະຖິຕິ 99%.
ເມື່ອພິຈາລະນາຈາກຄ່າ ຄວາມເຊື່ອໝັ້ນທາງສະຖິຕິ ພົບວ່າ ຄ່າຂອງຕົວປ່ຽນ x15 ຫຼັກສູດທີ່ເປີດສອນແມ່ນເນັ້ນຄວາມຊ່ຽວຊານທາງດ້ານສາຂາວິຊາຊີບ ມີຄ່າຄວາມເຊື່ອໝັ້ນທາງສະຖິຕິເທົ່າກັບ 0.015, x26 ເປັນວິທະຍາໄລທີ່ມີອາຈານເກັ່ງ ມີຄວາມຮູ້, ຄວາມສາມາດ ແລະ ມີຄວາມຊ່ຽວຊານ ມີຄ່າຄວາມເຊື່ອໝັ້ນທາງສະທິຕິເທົ່າກັບ 0.017, x42 ມີການປະຊາສຳພັນ ດ້ວຍແຜ່ນພັບ, ວາລະສານ, ໂພສເຕີ ເຊິ່ງມີຄ່າຄວາມເຊື່ອຫມັ້ນທາງສະຖິຕິເທົ່າກັບ 0.045, x51 ລາຍໄດ້ຂອງຄອບຄົວເຊິ່ງມີຄ່າຄວາມເຊື່ອຫມັ້ນທາງສະຖິຕິເທົ່າກັບ 0.041, x55 ຄອບຄົວຢາກໃຫ້ຮຽນໃນວິທະຍາໄລແຫ່ງນີ້ ມີຄ່າຄວາມເຊື່ອໝັ້ນທາງສະທິຕິເທົ່າກັບ 0.022, x57 ພາຍຫຼັງຈົບຈາກວິທະຍາໄລແຫ່ງນີ້ແລ້ວ ຈະເຮັດໃຫ້ຕົນເອງ ແລະ ຄອບຄົວມີກຽດ ມີຊື່ສຽງ ເຊິ່ງມີຄ່າຄວາມເຊື່ອຫມັ້ນທາງສະຖິຕິເທົ່າກັບ 0.025 ນັ້ນໝາຍຄວາມວ່າທຸກຕົວປ່ຽນທີ່ກ່າວມານັ້ນ ປະຕິເສດສົມມຸດຖານ (H0) ໃນລະດັບຄວາມເຊື່ອໝັ້ນທາງສະຖິຕິ 95%. ຄ່າຂອງຕົວປ່ຽນ x14 ຫຼັກສູດທີ່ສະເໜີແມ່ນຢູ່ໃນຄວາມຕ້ອງການໃນຕະຫຼາດແຮງງານ ມີຄ່າຄວາມເຊື່ອໝັ້ນທາງສະທິຕິເທົ່າກັບ 0.093, x20 ມີກິດຈະກຳທີ່ດີໃນການພັດທະນາຜູ້ຮຽນ ມີຄ່າຄວາມເຊື່ອໝັ້ນທາງສະທິຕິເທົ່າກັບ 0.073, x33 ຄ່າໃຊ້ຈ່າຍຄ່າລົງທະບຽນ, ຄ່າບໍລິການ ແລະ ຄ່າທຳນຽມ ຮຽນບໍ່ສູງ ສາມາດເຂົ້າ ສຶກສາໄດ້ ມີຄ່າຄວາມເຊື່ອໝັ້ນທາງສະທິຕິເທົ່າກັບ 0.050, x41 ມີສິ່ງອຳນວຍຄວາມສະດວກເປັນຕົ້ນແມ່ນ ຫໍພັກ ແລະ ສະໜາມກິລາ ມີຄ່າຄວາມເຊື່ອໝັ້ນທາງສະຖິເທົ່າກັບ 0.083, x58 ສັງຄົມຍົກຍ້ອງໃນຄວາມຮູ້ຄວາມສາມາດ ມີຄ່າຄວາມເຊື່ອໝັ້ນທາງສະທິຕິເທົ່າກັບ 0.065 ນັ້ນໝາຍຄວາມວ່າທຸກຕົວປ່ຽນທີ່ກ່າວມານັ້ນ ປະຕິເສດສົມມຸດຖານ (H0) ໃນລະດັບຄວາມເຊື່ອໝັ້ນທາງສະຖິຕິ 90%.
 1,017 X22 -0,937 X26 + 0,566 X33 -0,893 X36-0,494 X41+ 0,683 X42 -0,594 X51+ 0,629 X55+ 0,631 X57+ 0,639 X58 -1,036 X59
ຫຼັງຈາກນັ້ນ ເມື່ອພິຈາລະນາຈາກຄ່າ Exp() ເຫັນວ່າ ຕົວປ່ຽນ  X20, X22, X33, X42 ມີ, X55, X57, X58 ມີຄ່າ Exp() ຫຼາຍກວ່າ 1 ໝາຍຄວາມວ່າຕົວປ່ຽນດັ່ງກ່າວມີຜົນຕໍ່ໂອກາດທີ່ ນັກຮຽນຈະເລືອກເຂົ້າຮຽນທີ ວິທະຍາໄລເຕັກນິກ-ວິຊາຊີບ ແບບປະສົມແຂວງອຸດົມໄຊ ຫຼາຍກວ່າ ສະຖາບັນອື່ນໆ
ສຳລັບ ຕົວປ່ຽນ  X15, X26, X36, X41, X51, X59 ມີຄ່າ Exp() ຕໍ່າກວ່າ 1 ໝາຍຄວາມວ່າຕົວປ່ຽນດັ່ງກ່າວມີຜົນຕໍ່ໂອກາດທີ່ ນັກຮຽນຈະເລືອກເຂົ້າຮຽນທີສະຖາບັນອື່ນໆ ຫຼາຍກວ່າ ວິທະຍາໄລເຕັກນິກ-ວິຊາຊີບ ແບບປະສົມແຂວງອຸດົມໄຊ.
ຈາກຂໍ້ມູນຂ້າງເທິງ ສາມາດອະທິບາຍໂອກາດຂອງປັດໄຈທີ່ມີຜົນຕໍ່ການເລືອກເຂົ້າຮຽນທີ່ວິທະຍາໄລເຕັກນິກ-ວິຊາຊີບ ແບບປະສົມ ແຂວງອຸດົມໄຊຂອງນັກຮຽນສາມັນພາຍໃນແຂວງອຸດົມໄຊ ໄດ້ດັ່ງນີ້: 
1. [bookmark: _Hlk167190465]ປັດໄຈດ້ານຫຼັກສູດທີ່ດີແມ່ນຢູ່ໃນຄວາມຕ້ອງການ ໃນຕະຫຼາດແຮງງານ ມີຄວາມສໍາພັນໄປໃນທາງດຽວກັນ ກັບການເລືອກເຂົ້າຮຽນທີ່ວິທະຍາໄລ ເຕັກນິກ - ວິຊາຊີບ ແບບປະສົມ ແຂວງອຸດົມໄຊ ຂອງນັກຮຽນສາມັນພາຍໃນແຂວງອຸດົມໄຊດ້ວຍລະດັບຄວາມເຊື່ອໝັ້ນທາງສະຖິຕິ 90% ນັ້ນຄື: ເມື່ອຫຼັກສຸດຫາກມີຄວາມຕ້ອງການ ໃນຕະຫຼາດແຮງງານຕົວຈິງ ຈະເຮັດໃຫ້ໂອກາດທີຈະເລືອກເຂົ້າຮຽນ ເພິ່ມຂຶ້ນ 1.661 ເທົ່າ ຫຼື 66.1% ເນື່ອງຈາກວ່ານັກຮຽນ ຈຳນວນດັ່ງກ່າວຫຼັງຮຽນຈົບຈະມີວຽກເພື່ອຮອງຮັບຕາມແຕ່ລະສາຍວິຊາສະເພາະ.
2. ປັດໄຈດ້ານ ຫຼັກສູດທີ່ເປີດສອນແມ່ນເນັ້ນຄວາມຊ່ຽວຊານທາງດ້ານສາຂາວິຊາຊີບ ມີຄວາມສຳພັນໄປໃນທາງກົງ ກັນຂ້າມກັບການເລືອກເຂົ້າຮຽນທີ່ວິທະຍາໄລເຕັກນິກ-ວິຊາຊີບ ແບບປະສົມ ແຂວງອຸດົມໄຊຂອງນັກຮຽນສາມັນພາຍໃນແຂວງອຸດົມໄຊ ດ້ວຍລະດັບຄວາມເຊື່ອໝັ້ນທາງສະຖິຕິ 95% ນັ້ນຄື: ເມືອມີຫຼັກສູດທີ່ເປີດສອນແມ່ນເນັ້ນການຮຽນການສອນດ້ານຄວາມຊ່ຽວຊານທາງດ້ານສາຂາວິຊາຊີບ ຈະເຮັດໃຫ້ໂອກາດທີ່ຈະເລືອກເຂົ້າຮຽນຈະຫຼຸດລົງ 0.451 ເທົ່າ ຫຼື 54.9% ເນື່ອງຈາກວ່າ ການທີ່ມີການຮຽນທີເຄັ່ງຕຶງ, ກົດດັນອາດເຮັດໃຫ້ນັກສຶກສາມີຄວາມສົນໃຈທີ່ຈະເຂົ້າມາຮຽນຫຼຸດລົງ.
3. ປັດໄຈດ້ານມີກິດຈະກໍາໃນການພັດທະນາຜູ້ຮຽນ ຄວາມສໍາພັນໄປໃນທາງດຽວກັນ ກັບ ການເລືອກເຂົ້າຮຽນທີ່ວິ ທະຍາໄລ ເຕັກນິກ - ວິຊາຊີບ ແບບປະສົມ ແຂວງອຸດົມໄຊ ຂອງນັກຮຽນສາມັນພາຍໃນແຂວງອຸດົມໄຊ ດ້ວຍລະດັບຄວາມເຊື່ອໝັ້ນທາງສະຖິຕິ 90% ນັ້ນຄຶ: ຫາກໃນວິທະຍາໄລມີກິດຈະກຳທີ່ສົ່ງເສີມ ໃນການພັດທະນາຜູ້ຮຽນ ຈະເຮັດໃຫ້ໂອກາດທີຈະເລືອກເຂົ້າຮຽນເພິ່ມຂຶ້ນ 1.691 ເທົ່າ ຫຼື 69.1% ເນື່ອງຈາກວ່າຢູ່ໃນ 5 ຫຼັກມູນຂອງການສຶກສາ ແມ່ນຕ້ອງມີບັນດາກິດຈະກຳເຂົ້ານຳເພື່ອໃຫ້ນັກຮຽນໄດ້ມີການເຄື່ອນໄຫວຢູ່ເລື້ອຍໆ.
4. ປັດໃຈດ້ານ ເປັນວິທະຍາໄລທີ່ມີອາຈານເກັ່ງ ມີຄວາມຮູ້, ຄວາມສາມາດ ແລະ ມີຄວາມຊ່ຽວຊານ ເປັນວິທະຍາໄລທີ່ມີອາຈານເກັ່ງ ມີຄວາມຮູ້, ຄວາມສາມາດ ແລະ ມີຄວາມຊ່ຽວຊານ ຈະເຮັດໃຫ້ໂອກາດທີ່ຈະເລືອກເຂົ້າຮຽນຈະຫຼຸດລົງ 0.392 ເທົ່າ ຫຼື 60.8% ເນື່ອງຈາກວ່າ ຄູ - ອາຈານ ຈະເນັ້ນລະບຽບ ແລະ ການຮຽນ - ການສອນເພື່ອຈະໃຫ້ນັກຮຽນມີຄວາມຮູ້ ແລະ ເກັ່ງອາດຈະເຮັດໃຫ້ນັກຮຽນໜ້າເບື່ອ.
5. ປັດໄຈດ້ານຄ່າໃຊ້ຈ່າຍຄ່າລົງທະບຽນ, ຄ່າບໍລິການ ແລະ ຄ່າທຳນຽມ ຮຽນບໍ່ສູງ ສາມາດເຂົ້າ ສຶກສາໄດ້ຄວາມສໍາພັນໄປໃນທາງດຽວກັນ ກັບ ການເລືອກເຂົ້າຮຽນທີ່ວິທະຍາໄລເຕັກນິກ-ວິຊາຊີບ ແບບປະສົມດ້ວຍລະດັບຄວາມເຊື່ອໝັ້ນທາງສະຖິຕິ 90% ນັ້ນຄື: ຫາກໃນວິທະຍາໄລເກັບ ຄ່າລົງທະບຽນ, ຄ່າບໍລິການ ແລະ ຄ່າທຳນຽມຮຽນບໍ່ສູງ ຈະເຮັດໃຫ້ໂອກາດນັກຮຽນທີ່ຈະເລືອກເຂົ້າຮຽນ ເພີ່ມຂຶ້ນ 1.762 ເທົ່າ ຫຼື 76.2% ເນື່ອງຈາກວ່າ: ຊ່ວງໄລຍະນີ້ເປັນຊ່ວງວິກິດທາງດ້ານເສດຖະກິດການເງິນ, ພໍ່ແມ່ຜູ້ປົກຄອງບາງທ່ານກໍ່ບໍ່ສາມາດຈ່າຍໃຫ້ແກ່ລູກຂອງຕົນເພື່ອມາຮຽນຕໍ່ໄດ້ຈຶ່ງຄວນ ຕ້ອງໄດ້ມີການເກັບຄ່າບໍລິການ ແລະ ຄ່າທຳນຽມຫຼຸດລົງຕາມສະພາບເງື່ອນໄຂ ຕົວຈິງ ຈະເຮັດໃຫ້ນັກຮຽນທີ່ຈະເລືອກເຂົ້າມາຮຽນຕໍ່ວິທະຍາໄລ.
6. ປັດໄຈດ້ານມີສິ່ງອຳນວຍຄວາມສະດວກເປັນຕົ້ນແມ່ນ ຫໍພັກ ແລະ ສະໜາມກິລາ ຄວາມສຳພັນໄປໃນທາງກົງກັນ ຂ້າມກັບການເລືອກເຂົ້າຮຽນທີ່ວິທະຍາໄລເຕັກນິກ-ວິຊາຊີບແບບປະສົມແຂວງອຸດົມໄຊຂອງນັກຮຽນສາມັນພາຍໃນແຂວງ ອຸດົມໄຊດ້ວຍລະດັບຄວາມເຊື່ອໝັ້ນທາງສະຖິຕິ 90% ນັ້ນຄື: ຖ້າຫາກວິທະຍາໄລມີສິ່ງອຳນວຍ ຄວາມສະດວກເປັນຕົ້ນແມ່ນຫໍພັກ ແລະ ສະໜາມກິລາຈະເຮັດໃຫ້ໂອກາດທີ່ຈະເລືອກເຂົ້າຮຽນຈະຫຼຸດລົງ 0.610 ເທົ່າ ຫຼື 39.0% ເນື່ອງຈາກວ່າ:  ບັນດາພື້ນຖານໂຄງລ່າງ ຂອງວິທະຍາໄລອາດຈະມີສິ່ງອຳນວຍຄວາມສະດວກຢູ່ ແຕ່ມັນຂ້ອນຂ້າງເກົ່າ ແລະ ຊຸດໂຊມ ຄວນມີການປັບປຸງບູລະນະສ້ອມແປງ ຫຼື ກໍ່ສ້າງໃໝ່.
7. ປັດໄຈ ຖ້າຄອບຄົວມີຄວາມພ້ອມໃຫ້ການສະໜັບສະໜູນ ມີຄວາມສຳພັນໄປໃນທາງກົງກັນຂ້າມ ກັບການເລືອກເຂົ້າຮຽນທີ່ວິທະຍາ ໄລເຕັກນິກ - ວິຊາຊີບ ແບບປະສົມ ແຂວງອຸດົມໄຊ ຂອງນັກຮຽນສາມັນພາຍໃນ ແຂວງອຸດົມໄຊ ດ້ວຍລະດັບຄວາມເຊື່ອ ໝັ້ນທາງສະຖິຕິ 95% ນັ້ນຄື: ຖ້າຫາກຄອບຄົວນັກຮຽນສາມັນມີລາຍໄດ້ໜ້ອຍ ຫລື ປານກາງຈະເຮັດໃຫ້ໂອກາດທີ່ຈະເລືອກເຂົ້າຮຽນຈະຫຼຸດລົງ 0.552 ເທົ່າ ຫຼື 44.8% ເນື່ອງຈາກວ່າ: ພໍ່ແມ່ຜູ້ປົກຄອງບໍ່ມີລາຍໄດ້ພຽງ ພໍຈະສາມາດສົ່ງ ລູກຮຽນຈົນຈົບໄດ້.
8. ປັດໄຈດ້ານພາຍຫຼັງຈົບຈາກວິທະຍາໄລແຫ່ງນີ້ແລ້ວ ໄປປະກອບອາຊີບໄດ້ງ່າຍ ເຮັດໃຫ້ຕົນເອງ ແລະ ຄອບຄົວມີລາຍໄດ້ ມີຊື່ສຽງ ຄວາມສໍາພັນໄປໃນທາງດຽວກັນ ກັບ ການເລືອກເຂົ້າຮຽນທີ່ວິທະຍາໄລເຕັກນິກ-ວິຊາຊີບ ແບບປະສົມດ້ວຍລະດັບຄວາມເຊື່ອໝັ້ນທາງສະຖິຕິ 95% ນັ້ນຄື: ຖ້າຫາກພາຍຫຼັງຈົບຈາກວິທະຍາໄລແຫ່ງນີ້ແລ້ວຈະເຮັດໃຫ້ຕົນເອງ ແລະ ຄອບຄົວມີກຽດ ມີຊື່ສຽງຈະເຮັດໃຫ້ໂອກາດທີ່ຈະເລືອກເຂົ້າຮຽນຈະເພີ່ມຂຶ້ນ 1.879 ເທົ່າ ຫຼື 87.9% ນັ້ນຄື: ວິທະຍາໄລສາມາດສັງລວມເກັບກຳຂໍ້ມູນຄືນອາດີດນັກສຶກສາທີ່ຮຽນຈົບ ຜູ້ທີ່ມີຜົນສຳເລັດໃນການປະກອບອາຊີບເພື່ອມາ ເປັນຜູ້ໂຄສະນາປະຊາສຳພັນ, ບັນລະຍາຍໃຫ້ແກ່ນັກຮຽນສາມັນຈະເຮັດໃຫ້ນັກຮຽນສາມັນ ເລືອກເຂົ້າຮຽນຕໍ່ທີ່ວິທະຍາໄລຫຼາຍຂຶ້ນ.
9. ປັດໄຈດ້ານສັງຄົມຍອມຮັບ ແລະ ຍົກຍ້ອງໃນຄວາມຮູ້ຄວາມສາມາດຄວາມສໍາພັນໄປໃນທາງດຽວກັນ ກັບ ການເລືອກເຂົ້າຮຽນທີ່ວິທະຍາໄລເຕັກນິກ - ວິຊາຊີບ ແບບປະສົມ ດ້ວຍລະດັບຄວາມເຊື່ອໝັ້ນທາງສະຖິຕິ 90% ນັ້ນຄື: ຖ້າຫາກວິທະຍາໄລມີການຍອມຮັບຈາກສັງຄົມຈະເຮັດໃຫ້ໂອກາດທີ່ຈະເລືອກເຂົ້າຮຽນຈະເພີ່ມຂຶ້ນ 1.895 ເທົ່າ ຫຼື 89.5%.
4.	ວິພາກຜົນ
[bookmark: _Hlk162287052]ຈາກຜົນການສຶກສາພົບວ່າ ລະດັບຄວາມຄວາມສຳຄັນຂອງປັດໄຈທີ່ມີຜົນຕໍ່ການເລືອກເຂົ້າຮຽນ ທີ່ວິທະຍາໄລເຕັກນິກ - ວິຊາຊີບ ແບບປະສົມ ແຂວງອຸດົມໄຊ ຂອງນັກຮຽນສາມັນພາຍໃນ ແຂວງອຸດົມໄຊ ເຊິ່ງມາຈາກປັດໄຈດ້ານ ດ້ານຫລັກສູດ, ປັດໄຈດ້ານອາຈານຜູ້ສອນ, ປັດໄຈດ້ານຄອບຄົວທີ່ໃຫ້ການສະໜູນ,  ປັດໄຈດ້ານການບໍລິຫານຈັດການ, ສະຫວັດດີການ ແລະ ປະຊາສຳພັນ, ປັດໄຈດ້ານເສດຖະກິດ-ການເງິນ ເຊິ່ງສອດຄ່ອງກັບການຄົ້ນຄວ້າຂອງ Suphanonth (2023) & Samlee et al. (2022)   ພົບວ່າ ຜົນກະທົບຕໍ່ການຕັດສິນໃຈ ສືບຕໍ່ການສຶກສາໃນໂຄງການບໍລິຫານລັດມີຄື:ພາບລັກ, ຫຼັກສູດ ແລະ ການຄຸ້ມຄອງ ການຄຸ້ມຄອງການສອນ, ບຸກຄະລາກອນ ແລະ ອິດທິພົນທາງສັງຄົມ; Sudsanguan (2017) ພົບວ່າ ປັດໄຈທີ່ສົ່ງຜົນກະທົບຕໍ່ການຕັດສິນໃຈຂອງນັກຮຽນມັດທະຍົມສຶກສາທີ່ຈະຮຽນຕໍ່ຊັ້ນສູງໂຮງຮຽນ ມສ ສາທິດ ມະຫາວິທະຍາໄລ ສິລປະກອນ ມີຄື: ດ້ານສະຖາບັນ, ເຫດຜົນສ່ວນຕົວ ​ແລະ ​ດ້ານ​ເສດຖະກິດ-​ສັງຄົມ​ໂດຍ​ລວມ​ແມ່ນ​ຢູ່​ໃນ​ລະດັບ​ທີ່​ດີ; Sereerat, (2018) & Rafi  (2018) ຍັງພົບວ່າ ພໍ່ແມ່ເປັນປັດໃຈທີ່ມີອິດທິພົນສູງທີ່ສຸດໃນການຕັດສິນໃຈເຂົ້າຮຽນວິທະຍາໄລໃນສະຫະລັດ, ນັກຮຽນໃຫ້ຄວາມສໍາຄັນຫຼາຍກ່ຽວກັບການຈັດອັນດັບຂອງໂຮງຮຽນທີ່ມີຊື່ສຽງໂດງດັງ ແລະ ນັກຮຽນຍັງມີຄວາມປາດຖະຫນາຕ້ອງການ ການຊ່ວຍເຫຼືອຈາກອົງການຕ່າງໆໃນເວລາສະໝັກເຂົ້າມະຫາວິທະຍາໄລ.
ປັດໄຈທີ່ສົ່ງຜົນເຮັດໃຫ້ນັກຮຽນສາມັນ ເລືອກເຂົ້າຮຽນທີ່ວິທະຍາໄລເຕັກນິກ-ວິຊາຊີບ ແບບປະສົມ ແຂວງອຸ ດົມໄຊປະກອບມີ: ຫຼັກສູດການສອນທີ່ດີມີຄວາມຕ້ອງການໃນຕະຫຼາດແຮງງານ, ມີກິດຈະກຳໃນການພັດທະນາຜູ້ຮຽນ, ຄູ - ອາຈານ ທີ່ເກັ່ງ ເປັນທີ່ຍອມຮັບຈາກສັງຄົມ ແລະ ມີຈັນຍາບັນຄູ, ຄ່າໃຊ້ຈ່າຍຄ່າລົງທະບຽນ ຄ່າບໍລິການ ແລະ ຄ່າທຳນຽມ ຮຽນບໍ່ສູງ ສາມາດເຂົ້າ ສຶກສາໄດ້, ໂຮງຮຽນມີສິ່ງອຳນວຍຄວາມສະດວກຫຼາຢ່າງ, ຄອບຄົວມີຄວາມພ້ອມ ທີ່ຈະສະໜັບສະໜູນໃຫ້ຮຽນໃນວິ ທະຍາໄລແຫ່ງນີ້, ພາຍຫຼັງຈົບຈາກວິທະຍາໄລແຫ່ງນີ້ແລ້ວຈະເຮັດໃຫ້ຕົນເອງ ສາມາດໄປກະປອບອາຊີບໄດ້ງ່າຍ ແລະ ເຮັດຄອບຄົວມີກຽດມີຊື່ສຽງ, ສັງຄົມຍົກ ຍ້ອງໃນຄວາມຮູ້ຄວາມສາມາດ. ເຊີ່ງຊອດຄ່ອງກັບ Rahmat et al, (2016); Pakkarana & Sawangboon (2020)  ພົບວ່າ ປັດໃຈຄອບຄົວທີ່ໃຫ້ການສະໜັບສະໜູນເປັນສິ່ງສຳຄັນ ແລະ ໂຮງຮຽນຕ້ອງມີສິ່ງອຳນວຍຄວາມສະດວກພຽບພ້ອມ, ຕະຫຼາດຮອງຮັບພາຍຫຼັງຮຽນຈົບ. Khanthaprisri  & Treemongkol (2022) ພົບວ່າປັດໃຈຈາກປະສົບການຜູ້ທີ່ເຄີຍຮຽນຈົບໄປ ຊຶ່ງສາມາດເຮັດໃຫ້ນັກຮຽນລຸ້ນຕໍ່ໄປຕັດສິນໃຈເລືອກເຂົ້າຮຽນໄດ້ຫຼາຍຂື້ນ. Oliver & Etcheverry (1987) ພົບວ່າ ປັດໄຈທີ່ມີອິດທິພົນຕໍ່ການຕັດສິນໃຈຂອງນັກຮຽນຜິວດໍາທີ່ມີພອນສະຫວັນທາງວິຊາການທີ່ຈະເຂົ້າວິທະຍາໄລ ມີຄື: ຈຸດປະສົງການເຮັດວຽກ, ການມີການຊ່ວຍເຫຼືອທາງດ້ານການເງິນ, ເມື່ອຮຽນຈົບແລ້ວຈະມີວຽກເຮັດງານທໍາ, ມີຜູ້ຊ່ຽວຊານນຳພາເຮັດວຽກໃນພາກສະຫນາມທີ່ໜ້າສົນໃຈ ແລະ ກຸ່ມເພື່ອນມິດ.
5.	ສະຫຼຸບ 
ການສຶກສານີ້ ແມ່ນແມ່ນໄດ້ສຶກສາລະດັບຄວາມສຳຄັນຂອງປັດໄຈທີ່ມີຜົນຕໍ່ການເລືອກເຂົ້າຮຽນທີ່ວິທະຍາໄລເຕັກນິກ-ວິຊາຊີບ ຊີບ ແບບປະສົມ ແຂວງອຸດົມໄຊ ແລະ ປັດໄຈທີ່ສົ່ງຜົນເຮັດໃຫ້ນັກຮຽນ ເລືອກເຂົ້າຮຽນທີ່ວິທະຍາໄລເຕັກນິກ-ວິຊາຊີບ ແບບປະສົມ ແຂວງອຸດົມໄຊຂອງນັກຮຽນສາມັນພາຍໃນແຂວງອຸດົມໄຊ ເຫັນວ່າ ອາຈານຜູ້ສອນທີ່ມີຄວາມຮູ້ຄວາມສາມາດ ມີຄວາມຊ່ຽວຊານ ມີຄວາມຊຳນານໃນການສິດສອນ ຊຶ່ງເປັນປັດໃຈຫຼັກ ໝາຍຄວາມວ່ານັກຮຽນມີຄວາມຕ້ອງການຢາກຈະຮຽນນຳຄູທີ່ມີຄວາມຊ່ຽວຊານທາງດ້ານວິຊາສະເພາະ ເມື່ອເຂົາເຈົ້າຮຽນຈົບ ກໍ່ຈະກາຍເປັນຄົນເກັ່ງວິຊາສະເພາະ ມີສີມືດີ ແລະ ສາມາດຫາວຽກເຮັດງານທຳໄດ້ງ່າຍ. ພ້ອມກັນນັ້ນນັກຮຽນຍັງຄິດວ່າຫຼັກສູດ ກໍ່ເປັນປັດໃຈທີ່ສຳຄັນ ເນື່ອງຈາກວ່າຫຼັກສູດເປັນໂຕກຳນົດວ່າ ຖ້າຜູ້ຮຽນຫາກຮຽນຈົບສາຍນີ້ ຈະເປັນຜູ້ມີຄວາມຮູ້ ແລະ ມີຄວາມຊ່ຽວຊານນີ້ ແລະ ຍັງສາມາດຮູ້ໄດ້ວ່າຄວາມຕ້ອງການແຮງງານຂອງສາຍວິຊາທີ່ຫຼັກສູດຈະສ້າງຂື້ນອີກດ້ວຍ ເຊິ້ງບໍ່ແມ່ນຊັກຈູງໃຫ້ຜູ້ຮຽນມາຮຽນໃຫ້ມັນຄົບກຳນົດ ແລ້ວຈົບໄປຊືໆ ແລະ ສຸດທ້າຍ ນັກຮຽນຄິດວ່າ ຄອບຄົວທີ່ມີຄວາມພ້ອມ ທີ່ຈະໃຫ້ການສະໜັບສະໜູນ ກໍ່ເປັນປັດໃຈທີ່ສຳຄັນອີກອັນໜື່ງ ຍ້ອນວ່າຖ້າບໍ່ມີຜູສຸກຢູ້ສົ່ງເສີມ ກໍ່ຈະບໍ່ສາມາດໄປຮຽນຢູ່ໃສໄດ້ ເພາະວ່າການທີ່ຈະໄປຮຽນຕໍ່ຢູ່ໂຮງຮຽນແຫ່ງດັ່ງກ່າວຕ້ອງມີຄ່າໃຊ້ຈ່າຍຫຼາຍ ສະນັ້ນຖ້າ ຄ່າໃຊ້ຈ່າຍຄ່າລົງທະບຽນ ຄ່າບໍລິການ ແລະ ຄ່າທຳນຽມ ຮຽນບໍ່ສູງ ກໍ່ອາດເປັນທາງເລືອກໜຶ່ງທີ່ສຳຄັນໃນການເລືອກເຂົ້າ ສຶກສາໄດ້, ນອກຈາກນີ້ນັກຮຽນຍັງມີຄວາມເປັນຫ່ວງເລື້ອງພາຍຫຼັງທີຮຽນຈົບຈາກວິທະຍາໄລແຫ່ງນີ້ແລ້ວ ຖ້າຕົນເອງຫາກສາມາດໄປສະໝັກວຽກງານໄດ້ງ່າຍ ແລະ ຈະເຮັດໃຫ້ຕົນເອງ ພ້ອມ ຄອບຄົວມີກຽດ ມີຊື່ສຽງ, ສັງຄົມຍົກຍ້ອງໃນຄວາມຮູ້ຄວາມສາມາດ ສິ່ງນີ້ກໍ່ເປັນອີກປັດໃຈທີ່ສຳຄັນໃນການຕັດສິນໃຈເລືອກເຂົ້າຮຽນຢູ່ໂຮງຮຽນແຫ່ງດັ່ງກ່າວ.
6.	ຂໍ້ຂັດແຍ່ງ
ຂ້າພະເຈົ້າໃນນາມຜູ້ສຶກສາ ຂໍປະຕິຍານຕົນວ່າ ຂໍ້ມູນທັງໝົດທີ່ມີໃນບົດຄວາມວິຊາການດັ່ງກ່າວນີ້ ແມ່ນບໍ່ມີຂໍ້ຂັດແຍ່ງທາງຜົນປະໂຫຍດກັບພາກສ່ວນໃດ ແລະ ບໍ່ໄດ້ເອື້ອປະໂຫຍດໃຫ້ກັບພາກສ່ວນໃດພາກສ່ວນໜຶ່ງ, ກໍລະນີມີການລະ ເມີດໃນຮູບການໃດໜຶ່ງຂ້າພະເຈົ້າມີຄວາມຍິນດີ ທີ່ຈະຮັບຜິດຊອບແຕ່ພຽງຜູ້ດຽວ.

